
ᐅᖅᓱᐊᓗᓕᕆᓂᕐᒧᑦ ᑖᒃᓯᔭᕈᑎᓄᑦ ᒪᓕᒐᖅ, 1999 
 
ᐅᖅᓱᒃᓴᒧᑦ ᑖᒃᓯᔭᕈᑎ ᐊᑭᑭᒡᓕᒋᐊᕈᑖ ᐅᔭᕋᖕᓂᐊᕐᕕᖕᒥᑦ ᐱᕙᓪᓕᐊᑎᑦᑎᓂᖅ, ᐱᔭᐃᓗᓂ ᐊᒻᒪ ᐱᐅᓂᖅᓯᐅᕆᓗᓂ 

 
ᑕᓐᓇ ᐅᖃᓕᒫᒐᒃᓴᐅᑎᑕᐅᔪᖅ ᑎᑎᕋᒃᑕᐅᓯᒪᓕᕐᒪᑦ ᐃᖃᔪᕈᑕᔪᒪᓪᓗᓂ ᐃᓕᑦᓯᓐᓂᒃ ᑐᑭᓯᖁᓪᓗᓯ ᐅᖅᓱᒃᓴᒧᑦ ᑖᒃᓯᔭᕈᑎᑦ 
ᐊᑭᑭᒡᓕᒋᐊᕈᑖᓄᑦ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, ᐱᔭᐃᓗᓂ ᐊᒻᒪ ᐱᐅᓂᖅᓯᐅᕆᓗᓂ. ᐅᖃᓕᒫᒐᒃᓴᐅᑎᑕᐅᔪᖅ 
ᐅᖃᓯᐅᖃᕐᒪᑦ ᐊᔪᖏᑎᑕᐅᔪᓂᒃ ᐱᓇᓱᐊᕈᓐᓇᖅᑐᓂᒃ, ᐊᔪᖏᑎᑕᐅᔪᑦ ᐅᖅᓱᒃᓴᓂᒃ ᐊᑐᖅᐸᒃᑐᑦ ᐊᒻᒪ ᐱᓕᕆᔪᑎᑦ ᑎᒍᓯᔪᓐᓇᕈᑕᐅᔪᑦ 
ᐊᑭᑭᒡᓕᒋᐊᖁᑎᓂᒃ. 
  
ᐃᓗᓕᖏᑦ ᑕᒃᑯᐊ ᐅᖃᓕᒫᒐᒃᓴᐅᑎᑕᐅᔪᑦ ᒪᑯᑎᒍᓇ ᓴᕿᑕᐅᕗᑦ ᐅᖃᐅᑕᐅᓪᓗᑎᒃ ᑎᑎᕋᒃᓯᒪᓂᖏᑎᒍ:  
ᐃ.. ᐱᔪᓐᓇᖅᑎᑕᐅᔪᑦ 
ᐱ. ᐅᔭᕋᖕᓂᐊᕐᓂᕐᒥᒃ ᐱᕙᓪᓕᐊᑎᑦᑎᓂᖅ, ᓴᕕᕋᔭᒃᓴᒥᒃ ᐱᔭᐃᓗᓂ ᐅᒡᕙᓗᓂᑦ ᐱᐅᓂᖅᓯᐅᕆᓗᓂ 
ᑎ. ᐱᔪᓐᓇᖅᑎᑕᐅᔪᓄᑦ ᐅᖅᓱᒃᓴᓂᒃ 
ᑭ. ᐊᑭᑭᒡᓕᒋᐊᕈᑎᓂᒃ ᐱᓇᓱᒍᑎᒃᓴᑦ 
ᒋ. ᐊᑐᕐᓂᕐᓗᒃᑐᑦ ᐅᖅᓱᒃᓴᓄᑦ ᑖᒃᓯᔭᕈᑎᑦ ᐊᑭᑭᒡᓕᒋᐊᕈᑎᖏᓐᓂᒃ 
ᒥ. ᕿᒥᕈᔭᐅᔪᑎᖏᑦ ᑮᓇᐅᔭᑦ ᓈᓴᐅᓯᕆᐊᖑᓂᖏᑎᒍ ᐊᒻᒪ ᖃᐅᔨᓴᖅᑕᐅᓗᑎᒃ 
 
ᐃ. ᐱᔪᓐᓇᖅᑎᑕᐅᔪᑦ  

ᐃᓗᓐᓇᑎᒃ ᓄᓇᕗᒥ ᑎᑎᕋᒃᑕᐅᓯᒪᔪᑦ ᐱᓕᕆᕕᖁᑕᐅᔪᑦ ᐱᓕᕆᐊᖃᕐᓗᑎᒡᓗ ᐅᔭᕋᖕᓂᐊᕐᕕᖕᒥᒃ ᐱᕙᓪᓕᐊᑎᑦᑎᓂᖅ, ᓴᕕᕋᔭᒃᓴᒥᒃ 
ᐱᔭᐃᓗᓂ ᐅᒡᕙᓗᓂᑦ ᐱᐅᓂᖅᓯᐅᕆᔪᑦ ᐱᔪᓐᓇᖅᑎᑕᐅᑐᐃᓐᓇᕆᐊᓕᑦ ᐅᖅᓱᒃᓴᒧᑦ ᑖᒃᓯᔭᕈᑎᓄᑦ ᐊᑭᑭᒡᓕᒋᐊᕈᑎᒥᒃ ᐅᖅᓱᒃᓴᓄᑦ 
ᐊᑐᖅᑕᐅᔪᓄᑦ ᐱᔪᓐᓇᐅᑎᖃᒃᑎᑕᐅᖏᑦᑐᓄᑦ ᐊᐅᓚᐅᑎᓕᖕᓄᑦ ᐊᒻᒪ ᐱᓕᕆᔪᑎᓄᑦ ᐊᑐᖅᑕᐅᔪᓄᑦ ᐱᑖᕈᑕᐅᓇᓱᐊᕐᓗᑎᒃ 
ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ, ᓴᕕᕋᔭᒃᓴᒥᒃ ᐱᔭᐃᓗᓂ ᐅᒡᕙᓗᓂᑦ ᐱᐅᓂᖅᓯᐅᕆᓗᓂ. ᐊᑭᑭᒡᓕᒋᐊᕈᑎᑦ ᐊᑐᕈᓐᓇᖅᑐᑦ 
ᒪᑯᓄᖓ ᐅᖅᓱᒃᓴᒥᒃ ᓂᐅᕕᖅᑐᓄᑦ ᐊᒻᒪ ᐊᑐᖅᑕᐅᓗᑎᒃ ᑕᒫᓂ ᐊᒻᒪ ᑭᖑᓂᖓᒍᑦ ᐊᐃᕆᓕ 1, 2006 ᐊᒻᒪ; 

 ᐅᖅᓱᒃᓴᖅ ᓂᐅᕕᐊᖑᓯᒪᔭᕆᐊᓕᒃ ᓄᓇᕗᕐᒥ ᐅᒡᕙᓗᓂᑦ ᑎᑭᐅᔭᐅᔪᒥᓂᐅᓗᓂ ᓄᓇᓕᖃᕐᕕᐅᔪᒧᑦ ᒪᓕᒡᓗᒋᑦ 
ᑎᑎᕋᒃᓯᒪᔪᑦ 3, 4 ᐊᒻᒪ 5 ᐅᖅᓱᐊᓗᓕᕐᓂᕐᒧᑦ ᑖᒃᓯᔭᕈᑎᓄᑦ ᒪᓕᒐᖓ (ᓄᓇᕗᑦ). 

 ᑎᑎᕋᒃᑕᐅᓗᓂ ᐃᓕᓯᒪᓗᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᒃᑐᓄᑦ ᐊᖏᖃᑎᒋᒍᑎᖏᑎᒍ ᓄᓇᕗᑦ ᒐᕙᒪᒃᑯᑦ 
ᑭᖑᓂᖓᒍᑦ ᐱᔭᐅᓚᐅᖅᑎᓪᓗᒋᑦ ᐅᖅᓱᒃᓴᒧᑦ ᑖᒃᓯᔭᕐᓂᕐᒧᑦ ᐊᑭᑭᒡᓕᒋᐊᕈᑎᑦ. 

 ᐊᕐᕋᒍᒧᑦ 2006-07 ᑕᒃᑯᓄᖓᑐᐊᖅ, ᐱᓕᕆᕕᖁᑕᐅᔪᑦ ᐱᖃᑕᐅᓇᓱᐊᕐᓂᐊᖅᐸᑕ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᖃᑎᒋᒃᑐᓄᑦ ᐊᖏᖃᑎᒋᒍᑎᖏᑎᒍ ᓄᓇᕗᑦ ᒐᕙᒪᒃᑯᑦ ᐱᔪᓐᓇᖃᑕᐅᓂᐊᖅᑐᑦ ᑕᒪᒃᑯᓂᖓ ᐅᖅᓱᒃᓴᒧᑦ 
ᑖᒃᓯᔭᕈᑎᑦ ᐊᑭᑭᒡᓕᒋᐊᕈᑎᖏᓐᓂᒃ ᐊᑐᓕᕐᕕᖃᕐᓗᓂ ᐊᐃᕆᓕ 1, 2006-ᒥ.   

 
ᐱ. ᐅᔭᕋᖕᓂᐊᕐᓂᕐᒥᒃ ᐱᕙᓪᓕᐅᑎᑦᑎᓂᖅ, ᓴᕕᕋᔭᒃᒥᒃ ᐱᔭᐃᓗᓂ ᐅᒡᕙᓗᓂᑦ ᐱᐅᓂᖅᐅᕆᓗᓂ 

ᐅᔭᕋᖕᓂᐊᕐᓂᕐᒥ ᐱᕙᓪᓕᐊᑎᑦᑎᓂᖅ ᐅᖃᒃᓯᒪᓂᖃᕐᒪᑦ ᓇᔪᖅᑕᐅᔪᒥ ᐱᓕᕆᕕᐅᔪᖅ ᐅᔭᕋᖕᓂᐊᕐᓂᕐᒥᒃ ᐊᒻᒪ ᓴᓇᕕᐅᓗᓂ 
ᐱᓕᕆᔪᑎᓂᒃ ᑐᕋᒃᐸᓪᓕᐊᓗᓂ ᑕᐃᑯᖓᓪᓗᐊᖅ ᐱᓕᕆᒋᐊᕐᕕᐅᓂᐊᖅᑐᒧᑦ ᑮᓇᐅᔭᓕᐅᕈᑕᐅᓇᓱᐊᕐᓗᓂ ᓴᓇᕕᐊᓂᐊᖅᑐᖅ 
ᐃᓗᐊᓂᓪᓗᓂ ᐅᔭᕋᖕᓂᐊᕐᓂᕐᒥᒃ ᐱᓯᒪᒃᓯᕕᐅᔪᑉ. ᐅᔭᕋᖕᓂᐊᕐᓂᕐᒥᒃ ᐱᓯᒪᒃᓯᒍᑎᑦ ᑎᑎᕋᒃᓯᒪᓂᖃᒃᐳᑦ ᐊᑐᖅᑕᐅᓗᓂ 
ᐱᔪᓐᓇᕐᓂᖃᕐᓂᖓ ᑭᒡᓕᖃᓂᖓᓄᑦ ᓄᓇᐃᑦ ᒪᓕᒐᖓ (ᑲᓇᑕ) ᒥᓂᔅᑕᖓᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ. 
 
ᐅᔭᕋᖕᓂᐊᕐᓂᕐᒥ ᐱᔭᐃᓂᖅ ᐅᖃᐅᓯᐅᖕᒪᑦ ᑕᐃᒪᓐᓇ ᒪᓕᒐᖅᑎᒍ ᐅᒡᕙᓗᓂᑦ ᐱᓕᕆᕙᓪᓕᐊᓂᒃᑯᑦ ᐃᖃᓇᐃᔭᖑᓪᓗᑎᒃ 
ᑭᓱᓕᕆᐊᖑᔪᑦ ᐱᔭᐃᕙᓪᓕᐊᓂᕐᒥ ᓴᕕᕋᔭᒃᓴᓂᒃ ᑭᓱᒃᓴᐅᓂᖓᓂᑦ. 
 
ᐅᔭᕋᖕᓂᐊᕐᓂᕐᒥ ᐱᐅᓂᖅᓯᐅᕆᓂᖅ ᐅᖃᒃᓯᒪᓂᖃᕐᒪᑦ ᐱᓕᕆᐊᖃᕐᓗᓂ ᑕᒪᒃᑯᓄᖓᖓᔪᓂᒃ ᐅᑎᖅᑎᑎᕆᓂᕐᒥᒃ ᓄᓇᒥᒃ 
ᑕᐃᒪᓐᓇᐃᓕᖓᓚᐅᕐᓂᖓᓄᑦ ᑭᓱᒃᓴᓕᐅᑦᑎᐊᕐᓂᖓ/ᐊᑐᑕᐅᓂᖓ ᑭᖑᓂᖓᒍᑦ ᓴᕕᕋᔭᒃᓴᒥᒃ ᓴᓇᕕᐅᓚᐅᖅᑎᓪᓗᒍ. 
 
ᐱᔪᑎᖃᕐᓂᐊᕐᓗᓂ ᑕᓐᓇ ᐊᑭᑭᒡᓕᒋᐊᕈᑎ, ᐅᔭᕋᖕᓂᐊᕐᕕᖕᒥᒃ ᐱᕙᓪᓕᐊᑎᑦᑎᓂᖅ, ᐱᔭᐃᓂᖅ ᐅᒡᕙᓗᓂᑦ ᐱᐅᓂᖅᓯᐅᕆᓂᖅ 
ᐱᖃᓯᐅᔨᖏᒻᒪᑦ ᐊᐅᓪᓚᑎᑦᑎᓂᕐᒥᒃ ᑭᒃᑯᑐᐃᓐᓇᕐᓂᒃ ᐅᒡᕙᓗᓂᑦ ᓱᑐᐃᓇᖁᑕᐅᓂᐊᖅᑐᓂᒃ ᑕᐃᑯᖓ ᐅᒡᕙᓗᓂᑦ ᑕᐃᑲᖖᒐᑦ 
ᐅᔭᕋᖕᓂᐊᕐᕕᐅᔪᒥᑦ. ᐅᔭᕋᖕᓂᐊᕐᓂᕐᒧᑦ ᐱᓕᕆᔪᑎᑦ 

ᑐᑭᖃᒃᐳᖅ ᐱᓕᕆᔪᑎᑦ, ᐊᓯᒋᑐᐊᖅᐸᒋᑦ ᐱᔪᓐᓇᐅᑎᖃᒃᑎᑕᐅᔭᕆᐊᓕᑦ ᑕᒃᑯᑎᒍᓇ ᑭᒃᑯᓕᒪᓄᑦ ᐊᑐᕆᐊᕐᔪᐊᒃᑯᑦ ᒪᓕᒐᖓᒍᑦ 
(ᓄᓇᕗᑦ). ᐅᖅᓱᒃᓴᑦ ᐊᑐᖅᑕᐅᔪᑦ ᐱᓕᕆᔪᑎᓂ ᐅᒪᖁᑎᓕᐅᕈᑕᐅᓗᑎᒃ ᑭᓱᓕᐅᕈᑕᐅᓗᓂ/ᐊᑐᕋᒃᓱᕈᒃᑎᑦᑎᒍᑕᐅᓗᓂ 
ᐱᔪᓐᓇᖅᑎᑕᐅᕗᑦ ᐅᖅᓱᒃᓴᒧᑦ ᑖᒃᓯᔭᕈᑎᓂᒃ ᐊᑭᑭᒡᓕᒋᐊᕈᑎᒥᒃ.  
 
ᕿᓇᔭᖕᓃᑦ ᐱᓕᕆᐊᖑᑎᓪᓗᒋᑦ ᑕᒪᒃᑯᓇᓂ ᐅᔭᕋᖕᓂᐊᕐᓂᕐᒥᒃ ᐱᓯᒪᒃᓯᓂᒃᑯᑦ ᐊᑐᖅᑎᓪᓗᒍ ᐱᕙᓪᓕᐊᓂᖓ, ᐱᔭᐃᓂᖅ ᐅᒡᕙᓗᓂᑦ 
ᐱᐅᓂᖅᓯᐅᕆᓂᖅ ᐱᓕᕆᐊᖑᑎᓪᓗᒍ ᐱᔪᓐᓇᖅᑎᑕᐅᓂᐊᖅᐳᑦ ᐅᖅᓱᒃᓴᒧᑦ ᑖᒃᓯᔭᕈᑎᓂᒃ ᐊᑭᑭᒡᓕᒋᐊᕈᑎᒥᒃ. 
 
 
ᑎ. ᐱᔪᓐᓇᖅᑎᑕᐅᔪᓄᑦ ᐅᖅᓱᒃᓴᓂᒃ 
ᑖᒃᓯᔭᖅᑎᑕᐅᓯᒪᔪᑦ ᐅᖅᓱᒃᓴᓂᒃ ᓂᐅᕕᖅᐸᒃᑐᑦ ᐃᓗᐊᓂ ᓄᓇᕗᑦ ᐱᔪᓐᓇᖅᑎᑕᐅᕗᑦ ᐊᑭᑭᒡᓕᒋᐊᕈᑎᓂᒃ ᐃᒪᓐᓇᐃᓂᐊᑐᐊᖅᐸᑕ 
ᐱᓕᕆᔪᑎ ᐅᒡᕙᓗᓂᑦ ᐊᐅᓚᐅᑎᓖᒃ ᐊᑐᖅᑕᐅᓂᐊᖅᐸᑦ ᑕᒪᑐᒧᖓ ᓴᕕᕋᔭᒃᓴᖅᓯᐅᓂᕐᒧᑦ ᕿᓂᖅᑐᓄᑦ. 
 
ᓇᓗᓇᖏᑦᑎᐊᖁᓪᓗᒋᑦ, ᐱᔪᓐᓇᐅᑎᖃᖏᑦᑐᑦ ᐱᓕᕆᔪᑎᑦ ᐊᒻᒪ ᐊᐅᓚᐅᑎᓖᑦ ᓇᓗᓇᐃᖅᑕᐅᓯᒪᕗᑦ ᐃᒪᓐᓇ ᐱᓕᕆᔪᑎᑦ ᐊᒻᒪ 
ᐊᐅᓚᐅᑎᓖᑦ ᑕᐃᒃᑯᐊ ᑎᑎᕋᒃᑕᐅᓯᒪᖏᑦᑐᑦ ᒪᓕᒡᓗᑎᒃ ᐊᐅᓚᐅᑎᓕᖕᓄᑦ ᐃᖏᕋᔪᑎᓄᑦ ᒪᓕᒐᖅᑎᒍ (ᓄᓇᕗᑦ) ᐅᒡᕙᓗᓂᑦ 
ᐅᒡᕙᓗᓂᑦ ᐊᔨᓪᓗᐊᑲᓴᖏᑎᒍ ᒪᓕᒐᓕᐊᕆᓯᒪᔪᑎᒍ ᐊᓯᖏᓐᓂ ᓄᓇᓕᖃᕐᕕᐅᔪᓂ ᐊᒻᒪ ᐊᑐᖅᑕᐅᕙᖏᓪᓗᑎᒃ ᑭᒃᑯᑐᐃᓐᓇᕐᓄᑦ 
ᐊᑐᕆᐊᕐᔪᐊᒃᑯᑦ. ᓇᓗᓇᐃᖅᓯᔪᖅ ᐅᖃᐅᓯᖅᑕᖓ ᐱᖃᓯᐅᔨᖕᒥᔪᖅ ᐱᓕᕆᔪᑎᓂᒃ ᐊᑐᖅᑕᐅᔪᓂᒃ ᐊᑐᕋᒃᓱᕈᒃᑎᑦᑎᒍᑕᐅᓗᓂ 
ᐅᒻᒪᖁᑎᒥᒃ. ᐅᖅᓱᒃᓴᖅ ᐊᑐᖅᑕᐅᔪᖅ ᐱᔪᓐᓇᐅᑎᖃᒃᑎᑕᐅᔪᒥ ᐃᖏᕋᔪᑎᒥ ᐅᒡᕙᓗᓂᑦ ᐱᓕᕆᔪᑎᒥ ᐱᔪᓐᓇᖅᑎᑕᐅᖏᓚᑦ 
ᐊᑭᑭᔨᓕᒋᐊᕈᑎᒥᒃ, ᖃᓄᑐᐃᓐᓇᓕᒪᖅ ᐊᑐᖅᑕᐅᒐᓗᐊᖅᐸᑕ.  
 

ᐊᑐᖅᑕᐅᔪᑦ ᐅᖅᓱᒃᓴᓄᑦ ᑖᒃᓯᔭᕈᑎᓄᑦ ᐊᑭᒋᔭᐅᔪᑦ 
 
 
 
 
 
 
 
 

 
ᑭ. ᐊᑭᑭᒡᓕᒋᐊᕈᑎᓂᒃ ᐱᓇᓱᒍᑎᒃᓴᑦ 

ᑐᒃᓯᕋᐅᑎᓖᑦ ᐃᒪᓐᓇᐃᓗᕆᐊᖃᒃᑎᑕᐅᕗᑦ ᑐᓂᓯᓗᑎᒃ “ᐅᔭᕋᖕᓂᐊᕐᓂᕐᒥᒃ ᐱᕙᓪᓕᐊᑎᑦᑎᓂᖅ, ᐱᔭᐅᓂᖅ ᐅᒡᕙᓗᓂᑦ 
ᐱᐅᓂᖅᓯᐅᕆᓂᖅ ᐅᖅᓱᒃᓴᒧᑦ ᑖᒃᓯᔭᕈᑎᓄᑦ ᑐᒃᓯᕋᐅᑎᑦ” ᐱᖃᓯᐅᑎᓪᓗᒋᓪᓗ ᒪᑯᐊ ᑐᓴᐅᒪᔪᑎᒃᓴᑦ ᐃᓗᐊᓂᑦᑐᑦ ᐊᑕᐅᓯᕐᒥ 
ᐊᕐᕋᒍᒥ ᐱᔪᓐᓇᖅᑎᑕᐅᒐᔭᓂᖓ ᐊᑐᖅᑎᓪᓗᒍ:  

 ᐅᔭᕋᖕᓂᐊᕐᓂᕐᒧᑦ ᐱᓯᒪᒃᓯᒍᑎ, ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᕐᒧᑦ ᐊᖏᖃᑎᒋᒍᑎᑦ, ᑎᑎᖃᖁᑎᑦ, 
ᑎᑎᕋᒃᓯᒪᔪᑦ ᖃᐅᔨᒪᔪᑎᒃᓴᑦ ᐅᒡᕙᓗᓂᑦ ᐊᓯᖏᑦ ᖃᐅᔨᔪᑕᐅᔪᓐᓇᖅᑐᑦ ᑕᑯᒃᓴᐅᑎᑦᑎᓗᑎᒃ ᑕᑦᓱᒥᖓ ᑐᒃᓯᕋᐅᑎᓕᖕᒥᒃ 
ᐱᓕᕆᐊᖃᒃᓯᒪᓂᕋᐃᔪᓂᒃ ᐱᓕᕆᐊᖃᒃᓯᒪᓗᓂ, ᐱᔭᐃᓂᕐᒥᒃ ᐅᒡᕙᓗᓂᑦ ᐱᐅᓂᖅᓯᐅᕆᓂᕐᒥᒃ ᐱᓕᕆᐊᖃᕐᓗᓂ 
ᐊᑐᖅᑎᓪᓗᒍ ᐊᑭᑭᒡᓕᒋᐊᖅᓯᒪᕕᐅᔪᖅ; 

 ᑎᑎᖃᖁᑎᑦ, ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᑦ ᐅᒡᕙᓗᓂᑦ ᐊᓯᖏᑦ ᖃᐅᔨᒪᑎᑦᑎᒍᑎᑦ ᑕᑯᑎᑦᑎᔪᓐᓇᖅᑐᑦ ᑕᐃᑯᐊ 
ᐅᖅᓱᒃᓴᑦ ᐊᑐᖅᑕᐅᔪᒥᓂᐅᓂᖏᓐᓂᒃ ᑕᒪᑐᒧᖓᑐᐊᖅ ᐊᑐᕆᐊᖑᖏᑦᑐᒃᑯᑦ ᐅᔭᕋᖕᓂᐊᕐᕕᖕᒥᒃ ᐱᕙᓪᓕᐊᑎᑦᑎᓂᕐᒥᒃ, 
ᐱᔭᐃᓂᕐᒥ ᐅᒡᕙᓗᓂᑦ ᐱᐅᓂᖅᓯᐅᕆᓂᕐᒥ ᐱᓕᕆᔪᑎᒧᑦ ᐊᒻᒪ ᐊᐅᓚᐅᑎᓕᖕᒧᑦ. 

 ᐅᖅᓱᒃᓴᒥᒃ ᓂᐅᕕᕈᑕᐅᔪᒧᑦ ᐊᑭᓖᒐᒃᓴᖅ. 
 

ᒋ. ᐊᑐᕐᓂᕐᓗᒃᑐᑦ ᐅᖅᓱᒃᓴᓄᑦ ᑖᒃᓯᔭᕈᑎᑦ ᐊᑭᑭᒡᓕᒋᐊᕈᑎᖏᓐᓂᒃ 
 

 ᑐᒃᓯᕋᐅᑎᓕᐅᖅᑐᑦ ᐅᒃᑳᖅᓯᒪᔪᓂᒃ ᐃᓘᓐᓇᓕᒪᖏᓐᓂᒃ ᓂᐅᕕᓚᐅᖅᑕᖏᑦ ᐃᓚᖃᕐᓗᑎᒃ ᐅᖅᓱᒃᓴᓂᒃ 
ᓂᐅᕕᖅᑕᒥᓂᖏᓐᓂᒃ ᐃᓗᐊᓂ ᓄᓇᕗᑦ ᐊᒻᒪ ᐅᖅᓱᒃᓴᑦ ᑎᑭᐅᔭᐅᔪᒥᓃᑦ ᑕᒪᐅᖓ ᓄᓇᕗᒧᑦ ᐅᒃᑯᓄᖓᖅᑕᐅᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᔨᒃᑯᓐᓄᑦ. ᑕᐃᒪᓕ, ᐊᑐᖅᑎᓪᓗᒍ ᐊᕐᕋᒍ, ᑕᒃᑯᐊ ᑐᒃᓯᕋᐅᑎᓕᐅᑉ ᐊᖏᓂᖓᓂᑦ 
ᐅᖅᓱᒃᓴᖓᑕ ᐊᒃᓱᑲᓪᓚᒃ ᐊᖏᓂᖅᓴᐅᒃᐸᑦ ᑕᐃᒃᓱᒪᓂᐅᓚᐅᕐᓂᖓᓂᑦ ᐊᑐᓚᐅᖅᓯᒪᓂᖓᓂᑦ,  

 

ᓄᓇᕗᑦ ᐊᑕᐅᓯᖅ ᖃᓪᓗᑎᒧᑦ ᐊᑭᒋᔭᖅ ᑖᒃᓯᖓᓄᑦ 
 
ᐱ-ᒨᖓᔪᖅ ᒑᓯ 6.4¢ 

ᐅᖅᓱᐊᓗᒃ ᐃᖏᕋᓱᓄᑦ 9.1¢ 
ᐅᖅᓱᐊᓗᒃ ᐃᖏᕋᓱᖑᖏᑦᑐᓄᑦ 3.1¢ 
ᖃᖓᑕᓱᖅᓯᐅᑦ ᐅᖅᓱᒃᓴᖅ 1.0¢ 
ᐊᓯᖏᑦ ᐅᖅᓱᒃᓴᑦ 3.1¢ 



ᐅᖅᓱᒃᓴᒧᑦ ᑖᒃᓯᔭᕈᑎ ᐊᑭᑭᒡᓕᒋᐊᕈᑖᓄᑦ ᐱᓕᕆᔪᑎ 
ᑎᑎᖃᑯᕕᖓ 2260  

ᐃᒡᓗ 917B 
ᐃᖃᓗᐃᑦ, ᓄᓇᕗᑦ 

X0A 0H0 

 3 

 
 

ᓄᓇᕗᑦ ᑮᓇᐅᔭᓕᕆᔨᒃᑯᖏᑦ ᐊᐱᕆᑐᐃᓐᓇᕆᐊᓕᑦ ᑕᑦᓱᒥᖓ ᑐᒃᓯᕋᐅᑎᓕᖕᒥᑦ ᑐᓂᓯᖁᔭᐅᓗᓂ ᓇᓗᓇᐃᔭᕈᑎᖏᓐᓂᒃ 
 ᓱᖕᒪᑦ ᐃᓚᒃᑲᓐᓂᖅᓯᒪᓕᕐᒪᖔᑦ ᐊᑐᕐᓂᕆᕙᓚᐅᖅᓯᒪᔭᖓᓂᑦ.  
 
 ᐅᖃᐅᓯᖃᕈᓐᓇᖏᑐᐊᖅᐸᑦ ᓱᓕᔪᕆᔭᐅᔪᓐᓇᑦᑎᐊᖅᑐᓂᒃ ᐱᔪᑎᖃᑦᑎᐊᕐᓗᑎᒡᓗ ᐅᖃᐅᓯᕆᔭᖏᑦ, ᑐᒃᓯᕋᐅᑎᓕᒃ 

ᐱᑎᑕᐅᔮᖏᑦᑐᖅ. ᑐᒃᓯᕋᐅᑎᓕᒃ ᐱᔪᓐᓇᖅᑎᑕᐅᒐᔭᖏᑦᑐᖅ ᐊᑭᑭᒡᓕᒋᐊᕈᑎᒃᓴᓂᒃ. 
 

 ᐱᓇᓱᐊᖅᑐᖃᒃᐸᑦ ᐊᑭᑭᒡᓕᒋᐊᕈᑎᓂᒃ ᐅᖅᓱᒃᓴᒧᑦ ᑖᒃᓯᔭᕈᑎᓂᒃ ᐊᑐᖅᑕᐅᔪᒥᓂᐅᓗᑎᒡᓗ ᑕᒪᒃᑯᓄᖓ 
ᐱᔪᓐᓇᖅᑎᑕᐅᔪᑎᒋᖏᑕᖏᓐᓄᑦ ᐊᑐᖅᑕᐅᓐᓂᕐᓗᓂ ᐃᒪᓐᓇᐃᑕᐅᔪᓐᓇᕐᒪᑕ ᑕᐅᕗᖓᓕᒪᖅ ᐱᔪᓐᓇᐃᓕᑎᑕᐅᓗᑎᒃ 
ᑕᕙᖖᒐᑦ ᐅᖅᓱᒃᓴᓄᑦ ᐊᑭᑭᒡᓕᒋᐊᕈᑎᓂᒃ ᐱᔭᐅᔪᓐᓇᖅᑎᑕᐅᔪᓂᒃ. ᑕᐃᒪᓐᓇᐃᑐᖃᕐᓂᖅᐸᑦ, ᐱᑎᑕᐅᔪᓐᓇᕈᑎᒥᒃ ᐱᓯᒪᔪᒥᒃ 
ᐊᑭᓖᔭᕆᐊᖃᒃᑎᑕᐅᔪᖃᕋᔭᖅᑐᖅ ᐃᓗᓐᓇᖏᓐᓂᒃ ᐊᑭᓕᖅᑕᐅᔭᕆᐊᓕᖕᓂᒃ ᑖᒃᓯᔭᕈᑎᓂᒃ, ᐊᓄᓪᓚᒃᓯᖅᑕᐅᓗᑎᒡᓗ ᐊᒻᒪ 
ᐃᓚᒋᐊᕈᑎᓂᒃ ᑕᐃᒪᓐᓇ ᐅᖃᐅᑕᐅᓯᒪᓂᖏᑎᑐᑦ ᑕᒃᑯᑎᒎᓇ ᐅᖅᓱᐊᓗᓕᐅᖅᑎᒃᑯᑦ ᑖᒃᓯᔭᕐᓂᕐᒧᑦ ᒪᓕᒐᖏᓐᓂ (ᓄᓇᕗᑦ) 
ᐊᒻᒪ ᒪᓕᒃᑕᐅᔭᕆᐊᓕᖁᑎᖏᓐᓂᒃ. 

 

ᒥ. ᕿᒥᕈᔭᐅᔪᑎᖏᑦ ᑐᒃᓯᕋᐅᑎᑦ ᓄᓇᕗᑦ ᑮᓇᐅᔭᓕᕆᔨᒃᑯᖏᓐᓄᑦ 
ᓯᕗᓂᖓᒍᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓖᓚᐅᖏᓐᓂᕐᒥᖕᓂ ᐅᖅᓱᒃᓴᓄᑦ ᑖᒃᓯᔭᕈᑎᓂᒃ ᐊᑭᑭᒡᓕᒋᐊᕈᑎᓂᒃ, ᓈᒪᒃᓴᑦᑎᐊᕆᐊᓕᑦ 
ᑕᒪᑐᒥᖓ ᑐᒃᓯᕋᐅᑕᐅᔪᒥᒃ ᓱᓕᔪᕐᓇᕐᓂᖃᑦᑎᐊᓂᖓᓂᑦ. ᐃᓗᓐᓇᑎᒃ ᑐᒃᓯᕋᐅᑎᑦ ᕿᒥᕈᔭᐅᑦᑎᐊᕈᓐᓇᖅᑐᑦ ᐊᒻᒪ ᐅᒡᕙᓗᓂᑦ 
ᑮᓇᐅᔭᑎᒍ ᓈᓴᐅᓯᕆᐊᖑᓗᑎᒃ. ᐃᓚᒃᑲᓐᓂᖏᓐᓂᑦ ᑐᓴᐅᒪᔪᑎᒃᓴᓂᒃ ᐱᔪᒪᒃᑲᓐᓂᑐᐃᓐᓇᕆᐊᓖᑦ. ᓄᓇᕗᑦ ᒐᕙᒪᒃᑯᖏᑦ 
ᐃᒪᓐᓇᐃᒍᓐᓇᖅᑐᑦ, ᐊᕿᒋᐊᖅᓯᓗᑎᒃ, ᐱᔪᒪᓗᑎᒃ ᐱᒋᐊᒃᑲᓐᓂᕐᓗᑎᒃ-ᑐᓂᓯᒃᑲᓐᓂᖁᔨᓗᑎᒃ ᐅᒡᕙᓗᓂᑦ ᐱᔪᓐᓇᐃᓕᑎᑕᐅᓗᑎᒃ 
ᐃᓗᓐᓇᖏᓐᓂᒃ ᐅᒡᕙᓗᓂᑦ ᐃᓚᖓᓂᑦ ᓇᓪᓕᐊᖕᓂᒃ ᐱᔭᐅᓇᓱᐊᖅᑐᓂᒃ. 
 
ᐅᖃᕐᕕᖃᕈᓐᓇᖅᑐᑎᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᓕᕆᔨᒃᑯᓂᑦ ᐅᖃᓚᐅᑎᖓᑦᑕ ᓈᓴᐅᑎᖓᓂᑦ ᑐᓂᔭᐅᔪᒃᑯᑦ ᑕᐅᓇᓂᑦᑐᓂ 
ᐱᔪᒪᒍᕕᑦ ᑐᒃᓯᕋᐅᑎᒃᓴᒥᒃ ᑎᑎᕋᕐᕕᒃᓴᒥᒃ ᐅᒡᕙᓗᓂᑦ ᐱᔪᓐᓇᕐᒥᔪᑎᒃ ᖃᕋᑕᐅᔭᒃᑯᕈᑎᖓᒍᑦ ᐅᕘᓇ 
www.gov.nu.ca/finance. ᑐᒃᓯᕋᐅᑎᑦ ᐊᕐᕋᒍᑕᒪᖅᑐᑦ ᐊᒻᒪ ᐊᑐᕐᓂᖃᒃᖢᑎᒃ ᐃᓗᐊᓂ ᐊᐃᕆᓕ 1-ᒥᑦ ᐊᒻᒪ ᒪᔨ 31-ᒧᑦ. 
ᐱᔭᕆᒃᑕᐅᓯᒪᔪᑦ ᑐᒃᓯᕋᐅᑎᑦ ᑕᑕᑎᖅᑕᓯᒪᔭᕆᐊᓕᑦ ᑭᖑᓂᖓᒎᖏᑦᑐᖅ ᒪᔨ 31 ᐊᕐᕋᒍᒥ ᐊᑐᕐᓂᐊᑐᐃᓐᓇᖅᑐᒥ ᑐᒃᓯᕋᐅᑕᐅᔪᓂ 
ᑕᒃᑯᓇᓂ ᑐᒃᓯᕋᐅᑎᓂ. ᐱᔪᓐᓇᖅᑎᑕᐅᔪᖅ ᑐᒃᓯᕋᐅᑎᓕᒃ ᑐᓂᓯᔪᓐᓇᕐᓗᓂ ᐊᑕᐅᓯᕐᒥᒃ ᑐᒃᓯᕋᐅᑎᒥᒃ ᐊᑕᐅᓯᕐᒥ ᐊᕐᕋᒍᒥ. 
ᑐᒃᓯᕋᐅᑎᑦ ᐊᒻᒪ ᐃᑲᔪᖅᓱᐃᓯᒪᔪᑦ ᑐᓴᐅᒪᔪᑎᒃᓴᑦ ᑎᑎᖃᑦ ᑐᔫᑕᐅᔪᓐᓇᖅᑐᑦ ᑐᕋᕈᑎᖓᓄᑦ ᐱᔭᐅᑎᑕᐅᔪᒧᑦ ᑕᐅᓇᓂ ᐊᑖᓂ.  

 
 
ᐱᒃᑲᓐᓂᕈᒪᒍᕕᑦ ᑐᓴᐅᒪᔪᑎᒃᓴᒃᑲᓐᓂᕐᓂᒃ  
 
ᑎᑎᕋᕆᑦ:  
Nunavut Finance  
Taxation and Risk Management 
P.O. Box 2260 (Building 917B)  
Iqualuit  
X0A 0H0  
 
ᐅᖄᓚᐅᑕ: 867-975-6851 
 
ᓱᑲᑦᑐᒃᑰᕈᑎᖓ: 867-975-5845 
  
ᑐᓴᒪᔪᑎᒃᓴᓄᑦ ᐅᖃᓕᒫᒐᒃᓴᐅᑎᑦᑎᕕᒃ ᐊᒻᒪ ᐅᖃᓕᒫᒐᓕᐊᖑᕙᒃᑐᑦ ᐱᔭᒃᓴᐅᕗᑦ ᖃᕋᑕᐅᔭᒃᑯᑦ ᐅᕙᓂ:  
www.gov.nu.ca/finance  

 


